
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

নাট্য-বিকার।
৫


মানসন্ত্রম সব যাবার যো হয়েছে। একটা মেয়ে, বড় আদুরে— তাই যা আবদার ধরে সব সইতে হয়।

 রমেন্দ্র। আচ্ছা তার কোন বিশেষ পার্টের উপর ঝোঁক আছে কি?

 হরিশ। না, সকল বইয়েরই একটু একটু বুক্নি দেয়।

 রমেন্দ্র। সেটা মন্দের ভাল, মনোমেনিয়া (Monomania)হ’লে গুরুতর ব্যাপার হ’ত।

 হরিশ। গুরুতর যথেষ্টই হয়েছে, আপনি দেখুন না। দিদি, রামমণিকে একবার ডেকে আন দেখি। বোলো কলকেতা থেকে যে মোশান-মাষ্টারের (Motion-master) আসবার কথা ছিল তিনি এসেছেন।

 কমল। মশান-ম্যাষ্টার কি গা?

 হরিশ। সে বল্লেই বুঝতে পারবে এখন।





[কমলমণির প্রস্থান।]



 দেখুন, আপনি যে ডাক্তার, সে পরিচয় দেবেন না, তা হ’লে ঘেঁসতে দেবে না। আমি তাকে যেভাবে বুঝিয়ে রেখেছি সেইভাবেই চলবেন। থিয়েটার সম্বন্ধে কথাবার্ত্তা কইবেন ত। হ’লেই আপনার সঙ্গে ভাব হবে, আর আপনি অবস্থা সব ভাল করে বুঝতে পারবেন।

 রমেন্দ্র। তবেই হয়েছে! আমি যে থিয়েটারের কোন ধারই ধারিনে।

 হরিশ। এই দুটো একটা নরম নরম কথা কইবেন তা হ’লেই চলবে। আপনি বুদ্ধিমান, আপনাকে বেশী আর কি বলবো?—এই যে আসছে।

		 এই পাতা শেষ সম্পাদিত হয়েছে ১৯:০৩টার সময়, ৮ আগস্ট ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

